
 

Melele ear kōkkaal ilo 5/20/20 

MARSHALLESE (Kajin Majōl) – MH 

Melele in Kajinet ikijen Telehealth (jiban in takto ilo 
talebon, email, ak bideo) ñan client ro ilo Apple Health 
Jerbal in jiban ko ewor ilo ien jorren eo elab jen COVID-19 im emoj 
an jelōte aoleben lal in 

Ñan madmōde COVID-19 im ej jorren eo elab emoj an jelōte aoleben lal in, Health Care Authority (HCA) im Washignton Apple 
Health (Medicaid) droulul ko rej lale won ej lelok jiban in ejmour rej kōmelim kōjerbal elōñ kein jerbal kabel ko ñan ioon aikuj 
in takto ko an client ro, baamle ko, im takto ro ilo ien COVID-19 im ej jorren eo elab emoj an jelōte aoleben lal in. 

 
Ta in telehealth? 
Telehealth ej juon wewein lelok jiban in takto ilo an takto 
eo im rinanninmij eo kōjerbal talebon, email, ak bideo. 

Ekwon ke melele in ejmour eo ao make ilo ien 
ao kōjerbal telehealth ñan lolak takto eo ao? 
Kwe im takto eo am emaron kejbarok melele in takto ko 
am ilo am kōjerbal kein jerbal kabel eo emoj kōmelim 
ilo ien am lolak ilo telehealth. Kwoj aikuj kenono kin 
ekelel ko am ibben takto eo am kin joñan ko kwoj aikuj 
ñan kejbarok melele ko am. Mennin emaron koba 
kōjerbal juon talebon ilo juon ruum ak jikin ejellok 
armij ie. Kwe eo kwoj make kōmmane lomnak ko am 
ikijen wewein am kejbarok melele in takto ko am. 

Emoj ao drelon ilo Apple Health. Imaron ke 
ebōk jibañ ilo ao kōjerbal telehealth? 
Aet. Kwōmaron ebōk elōñ jiban ko ilo am kōjerbal 
telehealth. Ewor am ekelel in kōjerbal telehealth ñan 
lolak juon takto im jab lolak takto eo ilo am jede lok. 
Mennin ekoba lolak juon takto eo am ak jabdrewot 
specialist; takto ej jiban ejmour ilo mweo mom; 
therapist rej jiban enbwin emakitkit, kenono, ak wewein 
kōjerbal enbwin; takto in mwil; rijerbal eo ej etale mwil; 
takto in ni; im jabdrewot bar takto ekōnaan kōjerbal 
wewein in ñan lelok jiban. 

Ewi wewein ao kajitok jiban in telehealth jen 
takto eo ao? 
Kirlok takto eo am ak karoke juon ien am takto elañe 
kwōj ioon juon jorren in ejmour ak kwōj aikuj kenono 
ibben kin juon jorren in ejmour ej wonmaanlok. Takto 
eo am enaj lewaj kajitok ñan lale elañe kwōj aikuj jede 
lok im lolak, ak elañe an ioon kwe ilo kein jerbal kabel 
ko kin telehealth ekkar, im emaron naj kōjellaik eok 

elañe takto eo emaron lewaj jiban ilo telehealth. Ien 
lolak ko ilo telehealth rej karok einwot ien am lolak 
takto ilo obij eo an im renaj ba waj wewein an 
appointment eo kōmman. Waanjonok, “Takto eo enaj 
kirwaj kwe ilo 2 awa alikin raelab ilo Bolaide”. 

Elañe kwe juon armij ekka an lōñ ien am lolak takto ilo 
mweo mom, therapy, ak jiban in mwil, takto eo am enaj 
jerbal ibbam ñan karok an bar wonmaanlok ien lolak kein. 

Ak elañe inaj aikuji juon rukok ñan karoke ien 
takto ko ao ilo telehealth? 
Ba lok ñan takto eo kwoj aikuji juon rukok ilo ien am 
karoke ien takto eo am. Ñan melele ko relablok, lolak 
hca.wa.gov/interpreter-services. 

Ejellok ao joortoklik im ijañin kateruru ñan 
joortoklik in Apple Health. Imaron ke ebōk 
jiban in telehealth? 
Kwōmaron kateruru ñan joortoklik in ejmour ejellok 
wonnen ak edrik wonnen ñan lale elañe kwōmaron 
tōbrak ñan Apple Health: 

 Online: Wahealthplanfinder.org 
 Talebon: 1-855-923-4633 

Kwōmaron kebaak juon jikin ejmour ilo jukjukin bed eo 
ñan am teej ak bōk jiban ikijen COVID-19, elañe kwōjab 
tōbrak ñan joortoklik in Apple Health.  

Ewi wewein ao bōjak ñan ien takto ilo 
telehealth? 
 Kelet juon jikin eo ejellok keroro im kwōj make iam 

bwe en ejellok am kabōnōnō 
 Loloorjak an jaan talebon ak kombuitor eo am 
 Kebooj juon pen im beba bwe kwon jeje am kein 

kōkememej 

https://www.hca.wa.gov/health-care-services-supports/apple-health-medicaid-coverage/interpreter-services
http://www.wahealthplanfinder.org/

